
Shri Krishna Stavanam

శ్రీకృష్ణస్తవనమ్  

(గీతివృత్తమ్)

కేశవ! కే శవతుల్యా న స్వయి విముఖాః స్వలా మలాకారాః ?
భక్తాస్తవ  సక్తాః స్తవనతిపూజాసు  ప్రభో ! న కే ధన్యాః? ॥ ౧॥
మాధవ!సాధవ ఏవ త్వయశసి రతా న దుర్జనా  మలినాః ।
(౧)హంసా ఇవ నో దృష్టా మౌక్తికకవలారతా బకాః కాకాః ॥౨॥
యత్యాదృకథ! భగవన్నత్యాదరతస్త్వముపగతాఛరణమ్(౨) ।
నత్యా సకృదపి కృతయా సత్యానన్దప్రదో   భవసి సద్యః ॥ ౩॥
యస్సాధుగీతయా త్వం కీర్త్యా నిజయాపి దేవ! ।ముదమేషి ।
తత్తాం తబ ప్రియార్థం   గాతుమహం ప్రేమతః  ప్రవృత్తోఽస్మి  ॥ ౪॥
దత్వా విషమపరిమితం లబ్ధం  త్వత్తోఽమృతం ను పూతనయా ।
(౩)పూతనయాఽధ వృతస్త్వం కీర్త్యా తత ఏవ నిత్యనూతనయా ॥ ౫॥
(౪)యః సతి సాధుః స తథా న యథాఽసతి సాధురీడ్య ఏష సతామ్ ।
సదసి కథయన్తి కవయః పాపోద్ధృతిమేవ  విస్మరన్తి న తామ్ ॥౬॥
అయి ! కే త్వయి కేశవ! న హి వినతా (౫)వినతాతనూజవాహ! జనాః ।
కంసారే! కం సారే పీతే తే యశసి న చ (౬)పుమర్థమితాః  ॥ ౭॥
అజగరమజ(౭) గరనిధిమరిమత్యుగ్రం  ప్రస్తసారమశిశువరసమ్   ।
అకరోరమృతనిధిం కిం న కరో దాతా జనాయతే సుహృదే ॥౮॥
అమునా యమునామివ మే మతిమపదోషాం పదా(౮) కదా కర్తా ।
వద భో మదభోగిమథన ! పృచ్ఛామి యతస్త్వమాదృతో యశసి ॥౯॥
కురు కురువర(౯) ఇవ పతితే మయి శరతల్ప ఇవ దేవ! । సంసారే ।
కరుణాం కరుణావరుణాలయ ! వరదగురో!ముకున్ద ! కంసారే! ॥ ౧౦॥
జానన్నప్యహమహితైః  ప్రసభం  విషయైర్జనైః    స (౧౦)ధర్మ ఇవ ।
క్రీడితుమలం  ప్రవృత్తస్త్వం    దీనానాం స ఏవ బన్ధురసి  ॥ ౧౧॥

శ్రీకృష్ణస్తవనమ్  

కామాదిభిరహితైర్మే  మతిరుగ్రైః  కౌరవైరివ  ప్రసభం  ।
ధర్మస్య వధూరివ హాఽన్యాయాద్వివశీకృతా త్వయా రక్ష్యా ॥ ౧౨॥
కంసారాతే! కీర్తిః  కం సారా తే జనం న పాతుమలమ్ ।
(౧౧) వసుధాధారాద్య విభో! న (౧౨)సుధాధారా క్షమావితుం రుగ్ణమ్  ॥ ౧౩॥
య ఉపాయనం ప్రదాతుం  (౧౩)పృథుకప్రసూతి  త ఉపగతో, భవతా ।
అవతా స దీనబన్ధోఽకారి  సుదామా పదం ముదామాశు ॥ ౧౪॥
కవినా న వినా వ్రజతి  ఖ్యాతిం, బహ్వపి యశః ప్రభోర్జాతు   ।
ముదితమతః కురు మాం కవిమవిగీతకథా యథాసుఖం గాతుమ్ ॥ ౧౫॥
పీతాంశుక ! గీతా శుకకవినా వాల్మీకినేవ రామస్య ।
రసికాః పియన్తి భవతః కీర్తిం  దేవాః సుధామివాజస్రమ్  ॥ ౧౬॥
సాధు శుకేనేవ పునర్గీతాని  యశాంసి తే మయూరేణ ।
ఖ్యాతిం ప్రయాన్తు  లోకే భోః ! కే బద్ధాదరా  న (౧౪)నవ్యరసే ? ॥ ౧౭॥
స్తోతుమనసమకరోః కిల గల్లే స్పృష్ట్వా  ధ్రువం  ధ్రువం  దరతః(౧౫)

తద్వన్మామాదరతః కురు పురుకరుణార్య నిజనుతౌ నిపుణమ్ ॥ ౧౮॥
నుతికృతికృతాదరస్త్వం సదసి సతాం శ్రుతమితి  శ్రుతిజ్ఞానాం   ।
త్వాం తేన తే నమజనమన్దారం  ప్రార్థయే   నమన్నఙ్ఘ్రిమ్  ॥ ౧౯॥
నను తే న నుతేరధికం మతమన్యద్యది తదిష్టమేవ  తవ ।
వితర వరం మయ్యాశ్రితహిత  రవరఞ్జితజగత్స్వవంశేన (౧౬) ॥౨౦॥
స్తుత్వాస్తు త్వామయమిహ సంసారే భోః ప్రభో ! । జనో ధన్యః ।
యాచేయతస్త్వమిచ్ఛాం పూరయసి సుఖం వదాన్యమూర్ధన్యః  ॥౨౧॥
యేనార్థికామపూర్తిః  క్రియతే  వలు ఝటితి పారిజాతన ।
స మయా కథం ను రమయాపూజితమపహాయ తే పదం సేవ్యః? ॥౨౨॥
భవదాశ్రితైః   స (౧౭) లభ్యస్త్వం తు న జాత్వపి తదాశ్రితైర్భగవన్  ! ।
భామాద్వారి స సతతం న భవాన్ స్థిత  ఇన్ద్రమదిరాన్తరపి  ॥౨౩॥
తం జడమవివేకినమగమస్వాధీనం(౧౮) సమాశ్రయిష్యతి  కః ।
త్వాం ప్రభుమపాస్య  సర్వగమాదికవిం కరుణమఖిలకామకరమ్ ॥౨౪॥
అన్తర్బహిరపి కఠినశ్చితామణిరుపక ఏవ ఖల్వేషః ।
కామధుగపి పశురశుభం భవతోఽన్యన్నాథ సర్వమస్మాకమ్ ॥౨౫॥

శ్రీకృష్ణస్తవనమ్  

బ్రహ్మాదయోఽపి  దేవాః కృచ్ఛ్రే(౧౯)త్వాం దేవదేవముపయాన్తి ।
సగదా(౨౦) జగదాధార! (౨౧)ప్రాజ్యామృతపాణిమివ  గురుం భిషమామ్ ॥౨౬॥
యః పురదాహం చక్రే శక్రేణ  ప్రార్థితః   ప్రభుః (౨౨) సపది ।
సోఽపి వృకవ్యసనాస్కిల విలయం గత ఏవ రక్షితో భవతా ॥౨౭॥
భీతాంస్త్రాతుం  దాతుం వరమభిలషితం సమస్తమర్థిభ్యః  ।
అనలసమనలసమం (౨౩) ఖలశలభలయే త్వాం వదన్తి సత్కవయః ॥౨౮॥
గజమమ్బుజన్తుశక్రాన్నకాచ్చక్రాయుధావతా  (౨౪) భవతా ।
దత్తమనుక్త్వాప్యభయం సంసారగ్రాహపీరితేభ్యో (౩౨౫) నః ॥౨౯॥
నారాయణేత్యజామిల ఆక్రుశ్యాపత్యమత్యపత్యమతిః  ।
త్వాం ప్రాప  పాపనిలయః కిల యః (౨౬)శతకల్పనిరయవాసార్హః  ॥ ౩౦॥
త్వామహమనిశం (౨౭)కలయే కలయే యహత్తసాధ్వసోఽసి త్వం ।
(౨౮)ప్రణతేర్యత్నా  అవమా అవ మామిత్యానతం దయాలుమణే! ॥ ౩౧॥
ఏకస్త్వమేవ శాశ్వత ఆస్సే సుఖమబ్జనాభ ! ।యదనల్పే ।
కల్పేఽఖిలలోకానాం భో భగవన్ !భోగిభోగమయతల్పే ॥ ౩౨॥
నాథ కథఙ్కారం తే మహిమానమగాధమిమమహో! ।బ్రూమః  ।
యత్వత్తత్వవిచారేఽచాద్యాస్తే ప్రభురచఞ్చల  భ్రూమః  ॥ ౩౩॥
గోప్యా కోఽప్యాప్తస్తే  పాంసులయాపి ప్రసాద  ఈశ్వరతః ।
సత్యాప్యత్యాదృతయా (౨౯) న మయా న మయాద(౩౦) ఉచ్యతేఽప్యఖిలైః  ॥ ౩౪॥
బద్ధోఽస్యులూఖలే  త్వం గోప్యా హన్త! । వ్రజే  స దామ్నా యం ।
జ్ఞాతుం  కవయో న వయోగతమపి పశ్యన్తి ఖలు సదాఽఽన్నాయమ్ ॥ ౩౫॥
(౩౧)అవతారాతిభ్యో జగదవతారా దేవ! ।యే గృహీతాస్తే ।
మాధురతః సాధురతః కోఽపి నతేష్విహ తు సూద్ధృతా  బహవః ॥ ౩౬॥
ఇహ గోకులం వ్రతం  తే శిశవోఽప్యసవః కుమారికాః శ్రుతయః  ।
గోపా గురవః పరమేశ్వర కిం బహునారయః ప్రియాతిథయః  ॥ ౩౭॥
(౩౨)మాథురమవతారామిమం మన్యేఽఖిలకామకరుపతరుమేవ ।
వస్తు సకలమేకరసీకర్తుం ద్రుతమస్తి  జగతి న రుమేవ ॥ ౩౮॥
భుక్తం సహ పశుపశిశుభిరుక్తం కృతమేవ గోపవామదృశాం ।

ముక్తం చాశ్రు వియోగేయుక్తం భగవత్యదః కిమాత్మరతే ? ॥ ౩౯॥
భక్తానాం పురతస్వాం నర్సయతీత్థం  స్వభక్తవత్సలతా ।
న వ్యాపూతో భవానివ కోఽపి కుటుమ్బీ క్వచిత్ కుటుమ్బే స్వే ॥ ౪౦॥
పార్థసహాయస్య  న తే కా వా రీతిః కుటుమ్బిరీతిరివ?
దూతత్వం సూతత్వం భజతో వ్రజతోఽనృతేన  చాపి పథా ॥ ౪౧॥
సక్తం సపత్నమథనం భక్తం భజతా కిరీటినం పార్థం  ।
వ్యక్తం  నిజమాహితత్వం త్యక్తం  స్వీకృత్య సాధు సారథ్యమ్ ॥ ౪౨॥
సోఢ్వాప్యాయాసమరం సమరం గత్వాఽసుసంశయం ప్రాప్య  ।
లుబ్ధేనేవ  స్వార్థః  పార్థః  పరిరక్షితస్త్వయా వ్యసనే ॥ ౪౩॥
భఙ్గే శ్రీకాన్త  ! నవే శాన్తనవే(౩౩) ప్రకుపితే  ప్రతిజ్ఞాయాః   ।
ప్రాప్తస్తథా   న కమ్పం త్వం పఙ్కజనేత్ర !హృది యథా సఖ్యుః ॥ ౪౪॥
ఉపనిషదాం సర్వస్వం మూర్తం శ్రేయః  శ్రియః  సతాం సత్వం ।
(౩౪)వపురాపగేయసమరేఽనాదృతమిషువిక్షతం న తే మిత్రమ్  ॥ ౪౫॥
శ్రితమవతస్తవ  భీష్మాద్రథచక్రభృతః   క్షతప్రతిజ్ఞభ్య   ।
అద్యాపి సత్యసన్ధైరప్యుచ్చైర్గీయతే    యశః సదసి ॥ ౪౬॥
(౩౫)భగవన్నూనం నూనం శ్రితసమవనతోఽన్యదఖిలమపి  కర్మ ।
పరిపాలయన్యదేకలమర్జునమసి  సర్వథా సతామీడ్యః ॥ ౪౭॥
భక్తం నక్తన్దివమపి   (౩౬)కపికేతుం నేతుమీప్సితాం పదవీం ।
కిం కిం న రక్షతా కృతముప్త కిం కిం కారితం న వాన్యైస్తే   ॥ ౪౮॥
ధర్మోం యదవదదనృతం యదకాణ్డేఽదర్శనం  జగామ రవిః ।
యదభజదిషుతల్పం కురుగురురన్యద్యచ్చ తత్తవైవ  మతమ్ ॥ ౪౯॥
ధర్మద్విషోఽనుసరణే న రణేఽపి ధనుభృతాం గురోర్విజయః ।
ధర్మస్య తు ధ్రువం  సోఽశస్త్రస్యాపీతి  త ఉపదిష్టమిహ  ॥ ౫౦॥
యద్యత్కృతం త్వయేశ్చర జీవానామాశు తత్సముద్ధృతయే  ।
శ్రుతవేచ్ఛయా  నృమూర్త్యా శ్రీసఖ్యా  శ‍ృణ్వతః సతాం ధృతయే(౩౭) ॥ ౫౧॥
బద్గోప్యా  రాధికయారాధి (౩౮)కయాధూసుతేన చాప్యన్తః ।
హృతభవగదం పదం తే ధ్యాయన్తి విముక్తిపదమపి న సన్తః ॥ ౫౨॥

రాధామాధాయోరసి బాధా మాధామ్ని కామజా హృత్వా ।
సుప్తం గుప్తం సతమఃపుఞ్జే కుఞ్జే స్మరన్తి యతయస్త్వామ్ ॥ ౫౩॥
గోపీర్భుక్త్వాపి విటైః  కృత్వాపి న దస్యుభిః (౩౯)సమ స్తేయం ।
హృత్వాపి ధాతుకైస్త్వం   జగతి గుణస్తేఽద్భుతః సమస్తేఽయమ్ ॥ ౫౪॥
యాసాం స్వయా సుసఞ్చితమపహృతమేకాన్తతోఽపి నవనీతం ।
తాభిరబలాభిరపి వద మనసి హృతే దేవ! కిం న తవ నీతమ్ ॥ ౫౫॥
రాధాస్తననిహితదృశం గలదమలస్తన్యబిన్దువదనేన్దుం   ।
త్వాం ధ్యాయత్యన్తఃశ్రీః  సాధుసభా సాశ్రు (౪౦)సాత్మకుస్సమపి ॥ ౫౬॥
త్వామధికదమ్బమబలాపటుపటపాటశ్చరం(౪౧) విలిఖ్య యథా ।
సత్యః ప్రత్యహమాత్మవతసంసిద్ధ్యై   భజతి పతిమస్యః ॥ ౫౭॥
దీపమివ త్వాం స్నేహాదుద్భాసితరూపసమ్పదం గోప్యః ।
అభజన్పతఙ్గికా  ఇవ మరణభయమపాస్య రుచిరరుచిరుచయః ॥ ౫౮॥
(౪౨)మృత్స్నాశనాగసి విభో! । భీతాయా విశ్వదర్శనాన్మాతుః ।
స్వస్మిన్దుర్లభపుత్రస్నేహాపాయాత్వమేవ    బహుభీతః ॥ ౫౯॥
హా! । బత!హన్త! పిబన్తం త్వామమృతనిధిం ద్రుతం  నిరస్య భువి ।
యాతామాతా బహుమతదుగ్ధా ,ముగ్ధాః  ఖలు మియో జాత్యా ॥౬౦॥
దుగ్ధే ముగ్ధే కిమధికమమ్బ! । త్వం బత!సువఞ్చితాసీతి ।
జ్ఞాపయితుమేవమేవ  త్వం గోరసభాజనేఽకరోః కోపమ్ ॥౬౧॥
గురుభిరపి గురువరేణ చ భవతా యే బోధితాః క్రతౌ  గురవః ।
హత కథం తేఽప్యన్ధా బన్ధావహమేవ  యైర్వృతం  కర్మ ॥౬౨॥
ధన్యా మన్యామహ ఇహ తా రామాః(౪౩) సస్కృతోఽసి మామిస్త్వం ।
అజ్ఞపతీనాం  నౌకాః సత్యః సత్యః స్తుతిర్న మాహిమాసామ్ ॥౬౩॥
శ్రీకరధృతో  జడోఽపి ప్రాప  యశో జగతి (౪౪)పర్వతః స (౪౫) తతం ।
(౪౬)తద్దుర్దినమప్యభవత్సాధుమతం   పుణ్యపర్వతః సతతమ్ ॥౬౪॥
కరుణామృతధన ! కరుణామృతవృష్ట్యా  తే జితైవ  సా వృష్టిః  ।
(౪౭)జడజాప్యధః పతన్తీ హేతుః పఙ్కస్య యా చ కమ్పస్య ॥౬౫॥
గోవర్ధనధర ! తవ (౪౮)భుజవీక్షాక్షణవిస్మృతాత్మనా స్త్రీణాం  ।
అపి (౪౯) ఖరశబ్దా అబ్దాః  శమ్పాః కమ్పాయ నాభవన్మనసః ॥౬౬॥

త్రాసేన  సహోస్ఖాతః  సుహృదాం సమముద్ధృతో  గవాం పుచ్ఛైః  ।
అవతారితః పునర్గిరిరిన్ద్రమదభరేణ   సాకమీశ్వర ! తే ॥౬౭॥
(౫౦)భూగోలభృద్భుజగమనమనుకుర్వన్(౫౧) లీలయా ధృతాహార్యః ।
ఉచ్చైర్బభౌ  భుజస్తే ఛత్రస్య  మహేన్ద్రనీలదణ్డ  ఇవ ॥౬౮॥
వపుషః కాన్త్యా మేఘాస్తవ కరకారాశయః(౫౨) స్మితప్రభయా  ।
తరితోఽపి వాససా ఖలు పీతా (౫౩) భీతా భుజాద్ ధ్రువం  వాతాః ॥౬౯॥
పర్వతధరేణ భవతా వనధరో లీలయాద్రిభిద్విజితః  ।
ఆస్తాం గిరిరపి హరిరపి జేతుమలం త్వం తృణేన కాలమపి ॥ ౭౦॥
(౫౪)గోత్రారేర్వజ్రభృతః   క్రుద్ధాద్గిరిరేకలోఽప్యపక్షోఽపి   (౫౫)

ప్రాప్తో  జయం న భఙ్గం  సత్పురుషభుజాశ్రితో  న కో విజయీ? ॥ ౭౧॥
అమితాపరాధశమనం నమనం తవ పాదయోః సకృద్విహితం ।
వ్యతిరేకోఽర్థాన్తరన్యాసశ్చ   ।
కిం ద్రాగిన్ద్రాహూరీకర్తుమఘమతోఽన్యదద్భుతం   తీర్థమ్  ॥ ౭౨॥
ఆగస్కృత్సు నమత్సు ద్రాక్కురుషే  త్వం క్షమాం భృశం కరుణః ।
అపరాధినా న చేత్కిం కవచం తవ చణ్డకాలభీతిజుషామ్  ॥ ౭౩॥
త్రాతో  న కస్తృణాదిర్జీవస్తే   స్వపదరేణునా దరతః ।
కశ్చ చరః సంసారాన్మశకాదిర్మధురవేణునాదరతః ॥ ౭౪॥
యశ్చుంవితస్త్వయానిశమీశ్వర! । పరమాదృతేన వంశస్తం(౫౬)

మన్యే రమాధరాద్ధరమిహ  మాధుర్యం సదా నవం శస్తమ్ ॥ ౭౫॥
జగతా సమమనుభూతం మాధుర్య చుమ్బతా త్వయాయస్య ।
స వరం శ్రియోఽధరాదితి  వదతా కవినా శ్రియః  కిమపరాద్ధం  ? ॥ ౭౬॥
కాస్తాః స్త్రియో  న నీతా వంశేన (౫౭)స్థాణుభావమమునా యాః ।
అన్యాసాం కైవ  కథా?సుకవిశుక (౫౮)స్తమ్భమాహ యమునాయాః ॥ ౭౭॥
ఏణో(౫౯) న కేవలం తవ వేణో రవమోహితో భుజఙ్గోఽపి  ।
హింస్రోఽపి  దేవ! బహునా కిం (౬౦)స్రోతశ్చారిజన్తునికరోఽపి  ॥ ౭౮॥
(౬౧)ద్యుసదాం సుమోహితా రవమధు పాయయతా చ వేణునా సత్యః ।
పిదధే శ్రుతీ  శయాభ్యాంయాసాం ముఖమీక్ష్య మఙ్క్షు నామత్యః ॥ ౭౯॥

వంశో రాకాజానేరంశోరపి(౬౨)తాపనాశకో మధురః ।
కోఽప్యోఘ (౬౩) ఏష వహతా గోప్యో దూరం హృతా రసైర్యేన  ॥౮౦॥
భగదం జగదన్తర్వహిరస్తు సమ్ముత్తవ(౬౪)యశోఽమృతం పీత్వా ।
ఇతి భగవత్యపరాద్ధం  విధినా ఖలు వత్సవత్సపాన్హరతా  ॥౮౧॥
తదనుభవాక్తోర్బ్రూమో వయమద్భుతమేవ హన్త మోహస్తం ।
నిన్యే వశమాకృష్య ద్యుమణిమివ నిజం గృహం తమోహస్తమ్ ॥౮౨॥
పిత్రా గవాం రసాస్తే తవ పుత్రేణ  తు సపాలకా వత్సాః ।
తచ్చరితేన తు సకలా గోపా గోప్యో వయం సురాశ్చ హృతాః ॥౮౩॥
స కథం నిద్యః కవిభిః సంస్థాపయితుం  పదే ప్రశస్తే   నః ।
(౬౫)యోఽమృతసాగరఫేనస్తేనమిహ తతాన తే యశస్తేనః ॥౮౪॥
(౬౬)కృచ్ఛాద్యదదిత్యాతం దుర్లభమతులైస్తపోవ్రతైశ్చీర్ణైః       ।
ప్రాప్తా  గోప్యో గావస్తచ్ఛ్రభూత్వం భియో జగన్మాతుః ॥౮౫॥
యదోగోప్యో గావస్త్వామాపురపస్యమీశ్వరం జగతః ।
న గతః కిమిహోత్కర్షం  విధ్యపరాధోఽపి(౬౭)నాకినాం నగతః ॥౮౬॥
అఙ్గీకృతా  యదా తే గోగోపీనాం జగద్గురో ! ।సుతతా ।
మూర్తిర్న కేవలం తవ జాతా సత్కీర్తిరపి జగత్సు తతా ॥౮౭॥
విధిపశుపశుపసమదృశా (౬౮)గోపకరాయత్తబన్ధమోక్షణ  ।
వసాయితేన భగవన్ !దామ్న్యర్పితకన్ధరేణ  తృణమశితమ్ ॥౮౮॥
తేషాం యత్స్వతనుభువా(౬౯) ధనమపహృతమీశ! । సత్యపతినాపి ।
తేషాం తదనూనాధికమాత్మధనం తేఽర్పితం సదీడ్యేన ॥౮౯॥
(౭౦)సవసంస్కృతహవిషోఽపి ప్రాపితముచ్చైః   పదం త్వయాయవసం ।
భవసన్తరణేచ్ఛురహం హన్త తృణేష్వపి తదా నతేశ్వవసమ్ ॥౯౦॥
హా హన్త ! । తం తమన్తర్భావయతోఽనుగ్రహం  బజే భవతః ।
మమ తదపాత్రస్య  మనః కిం తాం చిన్తా బ్రవీమి యాంయాతమ్ ॥౯౧॥
వత్సీభూతం బ్రహ్మ  బ్రహ్మప్రముఖైర్మహాత్మభివిశ్చిన్త్యం    ।
త్వాం గోగోపీగోపాః పుపుషుః ప్రేమ్ణాన్తనౌ    చ రోమాఞ్చమ్ ॥౯౨॥
స్వర్గాద్గురు   సస్యపదం సత్యపదాద్గురుతరం  చ వైకుణ్ఠం   ।

వైకుణ్ఠాదపి   గురుతమమవనౌ వృన్దావనం  వనం మన్యే ॥౯౩॥
యాః పూర్వం న క్వచిదపి కస్మైచిదపి  ప్రదర్శితాః  ప్రభుణా  ।
అత్రైవ  పీతపట!తా అటతా నటతా త్వయా కలాః సకలాః ॥౯౪॥
యౌ కమలావక్షస్యపి వక్షోజస్పర్శభూరిరక్తత లౌ ।
తౌ తవ వృన్దావనభువి  చఙ్క్రమణం చక్రతుశ్చిరం  చరణౌ ॥౯౫॥
వృన్దావనేఽనుభూతం  గోపైర్గోపీభిరపి   చ యద్గోభిః  ।
తన్నన్దనేఽపి  న సురైర్నానన్దవనేఽపి   పణ్డితైః   శర్మ ॥౯౬॥
చరణసరోజరజోభిర్దేవసరిస్కతిపయైః   పురా ప్రాప్తైః   ।
మహిమానమియన్తమితా వృన్దావనభూః  కిమఙ్కితా పదకైః  ॥౯౭॥
తృణగుల్మవ్రతతిద్రుమదృషదో   వృన్దావనేఽత్ర  ధూలిరపి ।
సర్వం తీర్థశతాధికమీశ్వర ! (౭౧)తీర్థాఘ్రింణా   కృతం భవతా ॥౯౮॥
భోః ! కతమో లోకతమో బాహ్యం హర్తుం క్షమోఽన్య ఆదిత్యాత్ ।
తేజస్విపూజ్యపాదాత్ ఆన్తరమపి లోకబన్ధుతస్త్వత్తః    ॥౯౯॥
కుమ్భ(౭౨)భువామ్భోధిరివ స్వేన నిరుపమేన తేజసా యశసా ।
శౌరిభువా భవతా ద్రాగప్యయమప్యయమలం  భవో నీతః ॥ ౧౦౦॥
గోపోఽపి పణ్డితానాం  సర్వేషాం సమ్మతః సదా నన్దః  ।
యత్తైరలబ్ధగన్ధస్స్వమపి    తదఙ్కం గతః సదానన్దః  ॥ ౧౦౧॥
జగతి యశోదానన్దౌ ధన్యౌ శిశునా త్వయా జగద్గురుణా  ।
(౭౩)ఉక్తావాశ్లిప్య  గలే యౌ శతకృత్వస్త్వయామ్బ!తాతేతి ॥ ౧౦౨॥
వృద్ధైరలమన్యైర్నో   మైత్రీ  భవతైవ  గోపశిశునాఽస్తాం ।
వృద్ధసఖా యామాప్తాస్త్వత్తో ముదమాశ్వపీహ పిశునాస్తామ్ ॥ ౧౦౩॥
(౭౪)యమభృతముచో వరం నిజకిసలయతోఽమంస్త దేవవిటపీ తం ।
తం ఘోషయోపిదధరం విటేన భవతా పీతం ధన్యం ।
కిం ఘోషయోపిదధరం ధన్యం బ్రూమో  న దేవ విటపీతమ్ ॥ ౧౦౪॥
ద్రారద్రవతి   ధీః శ్రుతే  తే యశసి యథా నస్తథా న వేదాన్తే ।
లబ్ధరతిః  స్వపితి భువి న పల్యఙ్కేఽపీతరా(౭౫) న వేదాన్తే ॥ ౧౦౫॥
త్వాం సగుణం బ్రహ్మ  వయం నిర్గుణమపి  నాథ సంశ్రితాః  కవయః ।
రుచివైచిత్ర్యాదేకేఽలఙ్కృతిమివ   హేమ కేవలమివాన్యే ॥ ౧౦౬॥

కైవల్యం  పదమాప్తా యే భక్తా యే చ విద్విషస్తవ తే ।
తేన శ్రితా  వయం త్వాం బ్రూమో  భగవన్! ప్రభో ! నమో భవతే ॥ ౧౦౭॥
సకలం(౭౬) స్వవయః కవయస్తవ యత్ర వయస్యమమృతకరమహసః ।
సుయశః కాలే దేశే వ్యవహారే తనయన్తి తత్రైవ  ॥ ౧౦౮॥
సరసి సరోజమివ త్వయి హృదయమిదం నః సుజీవనే వసతు ।
తత్ర (౭౭) శ్రీరివ  భక్తిశ్చాత్రాపి   పరన్తు మాత్ర సేవ చలా ॥ ౧౦౯॥
గీత్యా మృగ ఇవ కుశలైః  కామీ ప్రభురివ  సురూపయార్పితయా ।
భక్త్యా భాగవతైస్త్వం   భగవన్ ! బహుభిర్వశీకృతోఽస్యాశు ॥ ౧౧౦॥
హృశ్రస్తం  (౭౮) కస్య కవేః కాలాచ్ఛ్రుతరత్నసానుకమ్పస్య ।
తవ సంశ్రయేగ్ర  పాదౌ శ్రితచిన్తారత్నసానుకమ్పస్య  ॥ ౧౧౧॥
ఇతి శ్రీరామనన్దనమయూరవిరచితం   శ్రీకృష్ణస్తవనం    సమ్పూర్ణమ్  ।
టిప్పణి
౧। యథా హంసా మౌక్తికానాం కవలేచ్చాదృతా దృష్టాస్తథా   దుర్జనా  ఇవ బకాః మలినా
ఇవ కాకాశ్చ నో దృష్టా న దృష్టాః  ఇత్యన్వయః ।
౨। ఉపగతాన్ శరణమితి పదచ్ఛేదః ।
౩।పూతనయా పవిత్రయా  । పవిత్రార్థే  పూతనశబ్దో న కుత్రాపి  దృష్టచరః  ।
౪। యథా అసతి దుర్జనే  సాధుః సతామీడ్యో భవతి న తథా సతి సత్పురుషే
సాధురిత్యన్వయః ।
౫। వినతాతనూజో వైనతేయో  వాహః వాహనం యస్య తత్సమ్ముద్ధౌ ।
౬। పుమర్థం  పురుషార్థం  ధర్మార్థకామమోక్షాఖ్యమ్  ।
౭। అజ హే కృష్ణ । గరస్య విషస్య నిధిమ్ ।
౮। త్వపదసఞ్చరణేన యమునామివ త్వద్వసత్యా మే మతిమపదోషాం విగతదోషాం
కదా
కర్తా కరిష్యసీతియోజనా ।
౯। శరతల్పే పతితే కురువరే భీష్మే ।
౧౦। ధమోంయుధిష్ఠిరః  । అహితైర్జనైః    కౌరవైః  ।
౧౧। వసుధాధార ఆద్య ఇతి సమ్బుద్ధిస్థం   పదద్వయమ్ ।
౧౨।సుధాధారా రుగ్ణమవితుం  రక్షితుం క్షమా న కిమితి ప్రశ్నః  । క్షమైవేత్యర్థః   ।

kRRiShNastavanam.pdf 9



శ్రీకృష్ణస్తవనమ్  

౧౩। పృథుకానాం ప్రసతిమ్  । తే ఉపగతస్త్వాముపగత ఇత్యర్థః  ।
౧౪। నవ్యే రసే సర్వేఽపి బద్ధాదరా  ఇత్యర్థః  ।
౧౫। శఙ్ఖేన  గలే స్పృష్ట్వా  త్వం ధ్రువాఖ్యం  వాలం ధ్రువం  నిశ్చితం స్తోతుమనసమకరోరితి
యోజనా ।
౧౬। స్వవంశేన స్వవేణునిర్గతేన  రవేణ రాజితం జగద్యేన తత్సమ్బుద్ధౌ । సాపేక్షత్వేఽపి
గమకత్వాత్సమాసః ।
౧౭। స పారిజాతః ।
౧౮। అగం వృక్షం పారిజాతమితియావత్ । వ్యతిరేకేణ పారిజాతాద్భగవానేవ శ్రేష్ఠ  ఇతి
సూచ్యతే ।
౧౯। కృచ్ఛ్రే సఙ్కటే ।
౨౦। సగదాః సాతఙ్కా భీతా ఇత్యర్థః  ।
౨౧। అమృతహస్తం ధన్వన్తరిమిత్యర్థః  ।
౨౨। ప్రభుః  శివః । వృకో భస్మాసురః ।
౨౩। ఖలా ఏవ శలభాస్తేషాం లయే వినాశేఽనలసమమగ్నిసదృశమ్ ।
౨౪। అమ్బు-జన్తుషు జలజన్తుష శక్రాత్  శ్రేష్ఠాత్   ।
౨౫। “షడ़ర్గగ్రాహపీడితేభ్యః  ” ఇతి పాఠాన్తరం। షడ़ర్గః  కామాదీనాం సమూహః ।
౨౬। శతం కల్పాన్ నిరయవాసం నరకవాసమర్హతీతి  తాదృశః ।
౨౭। కలయే మనసి కరోమి చిన్తయామీత్యర్థః  ।
౨౮। ప్రణతేర్యత్నాః  అవమాః అపరిత్యాజ్యాః । సదా మయా ప్రణతిః  కార్యైవేత్యర్థః   ।
౨౯। “అత్యానతయా” ఇతి పాఠాన్తరమ్ ।
౩౦।మయా అదః ఇతి పదచ్ఛేదః ।
౩౧। అరాతిభ్యో రిపుభ్యః ।
౩౨।మథురాయాం భవమ్ ।
౩౩। భీష్మే ।
౩౪। ఆపగేయో భీష్మస్తేన సహ సమరే ।
౩౫। భగవన్ ఊనం ఇతి పదచ్ఛేదః ।
౩౬। అర్జునమ్  ।
౩౭। ప్రమోదాయ  ।
౩౮। కయాధూసుతః ప్రహ్లాదః   ।
౩౯। సమః స్తేయమితి పదచ్ఛేదః । విటైర్న  దస్యుభిః సమః త్వం స్తేయం  కృత్వాపీతి
యోజనా ।

౪౦।సాత్మకుత్సమాత్మనో నిన్దయా  సహితం యథా స్యాత్తథా ।
౪౧। స్తేనమ్ ।
౪౨।మృత్స్నాయా మృత్తికాయాః అశనేన భక్షణేన యదాగః యోఽపరాధస్తస్మిన్ ।
౪౩।ఋషిపత్న్యః ।
౪౪।గోవర్ధనగిరిః  ।
౪౫।వ్యాప్తమ్ ।
౪౬।మేఘచ్ఛన్నమహః ।
౪౭। ఉలయోరభేదాజ్జలజా  । పఙ్కస్య కమ్పస్య చ హేతురిత్యన్వయః ।
౪౮।భుజవీక్షాయాం క్షణం విస్మృతః ఆత్మాయాభిస్తాసామ్ ।
౪౯। గర్జన్తః   ।
౫౦। శేషం ఇత్యనేన నకారస్యానునాసికో లకారః కవినా న ప్రయుక్తః  ।
౫౧। అత్ర “తోలిం”। ఇత్యనేన నకారస్యానునాసికా లకారః కవినా న ప్రయుక్తః  ।
౫౨। కరకా వర్షోపలాస్తాసా  రాశయః ।
౫౩। పీతాః పీతవర్ణాస్తడితః   ।
౫౪।గోత్రాణాం  పర్వతానామరేరిన్ద్రాత్  ।
౫౫। పురా పర్వతానాం పక్షా ఆసంస్తే చ మహేన్ద్రేణ  చ్ఛిన్నా ఇతి కథాత్ర లక్ష్యతే ।
౫౬। వేణుః ।
౫౭।స్థాణోః  స్తమ్భస్య భావం ధర్మ స్తబ్ధతామిని యావత్ ।
౫౮।యమునాయా జలమపి నిశ్చలమాసీదిత్యాహేత్యర్థః  ।
౫౯।హరిణః ।
౬౦। జలచరసమూహః ।
౬౧।యాసాంముఖం వీక్ష్య పురానాసత్యోఽశ్వినీకుమారః పాణిభ్యాం మఙ్క్షు సపది శ్రుతీ
శ్రోత్రే  పిదధే పిహితవాస్తా ఘుసదాం దేవానాం సత్యోఽపి స్త్రియోఽపి  రవమధుపాయయతా
వేణునా సుమోహితా నితరాం మోహితా ఇత్యర్థః  ।
౬౨। అంశోః కిరణాత్ ।జ్యోత్స్నాయా ఇత్యర్థః  ।
౬౩। ఏష వేణురవస్య కోఽప్యపూర్వ ఏవ ఓఘః ప్రవాహః  । యేన వహతా రసైః
శ‍ృఙ్గారాదిభిర్జలైశ్చ    గోప్యో దూరం హృతాః “దూరం గోప్యో వహతా రసైర్హృతా   యేన”
ఇతి పాఠాన్తరమ్ ।
౬౪।ముదా సహితం యథా తథా ।
౬౫। అమృతసాగరస్య దుగ్ధసాగరస్య  యః ఫేనస్తస్య స్తేనం  చౌర్యకరమ్ ।
తతోఽప్యధికం ధవలమిత్యర్థః  ।

శ్రీకృష్ణస్తవనమ్  

౬౬।యత్ అదిత్యా ఆప్తమితి పదచ్ఛదః। దేవజనన్యాయత్ కృచ్ఛ్రాదాప్తమిత్యన్వయః
।
౬౭। విధేర్బ్రహ్మణః అపరాధస్త్వాం గోపీనాం పుత్రం  విదధతో విధేరపరాధ ఏవ । స తు
తాసాం నాకినాం నగతః కల్పవృక్షాదప్యధికం ఫలమదాదిత్యపరాధస్యోత్కర్షః  ।
౬౮। “సమకరుణ” ఇతి పాఠాన్తరమ్ ।
౬౯। స్వపుత్రేణ  బ్రహ్మణా  ।
౭౦। సవేయో సంస్కృతాద హవిషోఽపి ।యవసం తృణమ్ ।
౭౧। తీర్థ క్షేత్రం  అఘ్రీ యస్య తేన ।
౭౨। కుమ్భభువా అగస్త్యేన ।
౭౩। యౌ యశోదానన్దౌ త్వయా అమ్బ !తాత ! ఇతి శతకృత్వో గలే సమాశ్లిష్యోక్తౌ
ఇత్యన్వయః ।
౭౪। యం దేవవిటపీ కల్పవృక్షోఽమృతం ముఞ్జతా  నిజపల్లవాద్వరమంస్త  న బ్రూమః
కిమితి ప్రశ్నః  ।
౭౫। “ప్యన్యథా” ఇతి సాధుః పాఠః। (మయూరకవిః)
౭౬। కవయోయత్రామృతకరమహసో  వయస్యం తవ సుయశో యత్ర కాలే దేశే
వ్యవహారే చ వర్తతే తత్రైవ  తత్సకలం స్వవయో నయన్తీత్యన్వయః ।
౭౭। త్వయి శ్రీరివ  నో భక్తిర్వసతు । సా భక్తిస్తు సా శ్రీరివాత్ర  త్వయి చలా మాస్తు ఇతి
యోజనా ।
౭౮। హే శ్రితానాం  చిన్తారత్న చిన్తామణే ! శ్రుతో  రత్నసానోర్మేరోః కమ్పో యేన
తాదృశస్య కస్య కవేః పణ్డితస్య  కాలాన్మృత్యోస్త్రస్తం   భీతం హృన్మనః సానుకమ్పస్య
కరుణావతస్తవ పాదౌ న సంశ్రయేత్  । సర్వస్యాపి మనస్తే పాదౌ సంశ్రయేదేవేత్యర్థః   ।

